
BRÉF TIL BÆNDA 

Á VESTURLANDI

Útg.: Búnaðarsamtök Vesturlands, Hvanneyri,  311 Borgarnes, s: 437-1215, netfang: bv@bondi.is  

Veffang: www. buvest.is   Ábyrgðarm:  Eiríkur Blöndal ebl@bondi.is
9. bréf, 2005.





                                   Október

Sveitateiti 12. nóvember

Árshátíð bænda á starfssvæði Búnaðarsamtaka Vesturlands verður haldin að Laugum í Sælingsdal þann 12. nóvember. Á Laugum er gisting í boði í fallegu og rólegu umhverfi. Þar er sundlaug og heitir pottar sem tilvalið er að skella sér í fyrir hátíðina. 
Búnaðarfélag Miðdala í Dalabyggð í samvinnu við Búnaðarsamtök Vesturlands sér um framkvæmd árshátíðarinnar.
Tilvalið er að mæta snemma til leiks og skoða Mjólkursamlagið í Búðardal og sláturhús Dalalambs kl. 15:00. Léttar veitingar á eftir.  (Í þetta verður að panta þar sem lágmarksfjölda þarf).
Dagskrá
 - Húsið opnar klukkan 20:00            Fordrykkur í boði KB banka. 
 - Borðhald hefst klukkan 21:00.  
 - Skemmtidagskrá á meðan borðhaldi stendur.
 - Dansleikur hefst að skemmtidagskrá lokinni. 
   Skúli áTannstaðabakka og félagar halda uppi fjörinu fram á nótt.
*TAKIÐ HELGINA FRÁ*
Verð á miðum og gistingu auglýst síðar.
Fylgist með upplýsingum um SVEITATEITI á vef Búnaðarsamtaka Vesturlands,   www.buvest.is
Hlökkum til að sjá ykkur – stjórnin. 
Upplýsingar í síma
434-1342 – Hanna Sigga (eftir kl. 17:00)
434-1356 – Jónas                                                  
Framhaldsstofnfundur Hlunnindafélags Borgarfjarðadala

Framhaldsstofnfundur Hlunnindafélags Borgarfjarðadala verður haldinn í veiðihúsinu við Flóku, hjá Varmalæk, sunnudagskvöldið 23. október kl 20:00.

Allir landeigendur/ábúendur í ofanverðri Borgarfjarðarsýslu, frá Múlafjalli og Botnssúlum í suðri og Hvítá í norðri eru hvattir til að mæta.

Afkvæmarannsóknir
Við bjóðum ráðgjöf varðandi ásetning á hrútum í framhaldi af afkvæmarannsóknum.  Nauðsynlegt er að skoða vel niðurstöður með tilliti til þarfa í eigin fjárstofni.

Úttektir vegna þróunarverkefna

Í síðasta fréttabréfi var óskað eftir að þeir sem lokið hefðu við styrkhæfar framkvæmdir  tilkynntu það sem fyrst á skrifstofu BV. Viðbrögð hafa verið frekar lítil enn sem komið er. Ljúka þarf við þessar úttektir fyrir 15. nóv. n.k. þannig að áríðandi er að allir tilkynni inn úttektarhæfar framkvæmdir sem fyrst.  Allir þeir sem sóttu um stuðning í vor eiga að hafa fengið  svar frá B.Í. um styrk. Vinsamlega tilkynnið á skrifstofu BV sem allra fyrst ef viðkomandi framkvæmd er lokið svo að styrkur verði greiddur. 

Nú stendur yfir breyting á stuðningi samkvæmt búnaðarlögum og hefur stjórn BÍ lokið endurskoðun og skilað inn  tillögum til ráðherra.  Nýtt eyðublað verður útbúið þegar samþykki ráðherra liggur fyrir og verður þá fyrst hægt að skrá inn nýjar umsóknir vegna fyrirhugaðra framkvæmda á árinu 2006. Ljóst er að nokkrar breytingar verða á stuðningi samkvæmt búnaðarlögum en mismunandi miklar eftir málaflokkum.  Umsóknarfrestur færist nú til 1. mars.

Áhugafólk um heimavinnslu afurða

Búnaðarsamtök Vesturlands og Ullarselið bjóða áhugamönnum um heimavinnslu afurða til umræðu um heimavinnslu afurða og tengd málefni þann 3. nóvember n.k. kl. 13:00 á skrifstofu BV.  Ætlunin er að kanna hve mikill áhugi er fyrir málefninu á svæðinu og hvort áhugi er fyrir t.d. fræðslufundum og jafnvel heimsóknum á bæi þar sem heimavinnsla er þegar stunduð. Kynnt verður staða verkefnis um ostagerð úr sauða- og geitamjólk.

Hádegisverðarfundur

Fyrirhugað er að halda hádegisverðarfund um rekstrarform í landbúnaði ef næg þátttaka fæst. Fundurinn verður haldinn á Hótel Borgarnesi 2. nóvember n.k. og hefst hann kl. 12:00 og áætlað er að honum ljúki um kl. 14:00. Fyrirlesari verður Anna Ólafsdóttir viðskiptafræðingur frá Sámsstöðum. Boðið verður upp á kjötsúpu. Þátttökugjald er 1500 kr.  Áhugasamir tilkynni þátttöku sína til BV t.d. á netfangið bv@bondi fyrir 27. október n.k.

Námskeið í plægingum

Ef áhugi er fyrir hendi er hægt að bjóða upp á námskeið í plægingum og verður reynt að laga þau að þörfum á hverjum stað.  Við hvetjum búnaðarfélög til þess að kanna áhuga meðal sinna félagsmanna.

Sérstakt tilboð á ráðgjöf til mjólkurframleiðenda

Í liðinni viku hófu Bændasamtök Íslands í samvinnu við búnaðarsamböndin í landinu víðtækt átaksverkefni til að efla og treysta  mjólkurframleiðslu. Undanfarið hefur sala mjólkurafurða verið mjög góð en horfur eru á að erfiðlega geti gengið að framleiða næga mjólk til að anna eftirspurn þegar líður á verðlagsárið. Ástæður þess eru m.a. erfitt tíðarfar, lakari gróffóðurgæði í vetur og minnkandi kúastofn. Með þetta í huga var ákveðið að efna til sérstaks átaks í ráðgjöf fyrir kúabændur um allt land.

Verkefnið er kallað ÁTAK – MJÓLK.  Í undirbúningi  átaksins veltu nautgriparæktarráðunautar búnaðarsambandanna og BÍ á milli sín hugmyndum um hvernig heppilegast væri að standa að framkvæmdinni.  Í stuttu máli verður hún þannig, að nautgriparæktarráðgjafar búnaðarsambandanna munu á næstu dögum og vikum heimsækja alla mjólkurframleiðendur sem þess óska og bjóða þeim einstaklingsbundna ráðgjöf sem miðar að því að treysta og efla mjólkurframleiðslu hvers og eins. 

Í heimsóknunum munu ráðunautarnir fara með bændum í gegnum mikilvægustu þætti fóðrunar og hirðingar kúnna. Undirbúningur kúnna fyrir burð, heygæði, kjarnfóðurnotkun, heilbrigði, frjósemi og kálfauppeldi svo og aðra þætti sem geta hugsanlega stuðlað að meiri mjólkurframleiðslu, bættu heilbrigði og betri fóðurnýtingu.  Heimsókn á hvert kúabú mun taka um tvo tíma. Meðferðis munu ráðgjafarnir hafa samræmda gátlista til yfirferðar með bóndanum, til upplýsingasöfnunar og mats á sterkum og veikum hliðum í fóðrun og hirðingu.  Í lok hverrar heimsóknar skráir ráðgjafinn niður á sérstakt eyðublað þær aðgerðir sem hann leggur til að bóndinn grípi til eða þær breytingar í fóðrun og hirðingu sem hann telur líklegastar til að skila árangri til skemmri tíma litið.  Bóndinn heldur einu eintaki aðgerðaáætlunarinnar, búnaðarsambandið öðru og það þriðja fær BÍ.   Vinsamlega látið vita á skrifstofu BV ef þið viljið þiggja þetta boð.
Kvígur og kýr

Vegna mikillar eftirspurnar eftir kúm og kvígum hvetjum við bændur til þess að láta vita ef þeir eru aflögufærir um gripi.  Á skrifstofu BV verður haldið utan um framboð og eftirspurn og má t.d. hringja inn skilaboð um þetta á símsvara nautgripasæðinga 437-0135.

Ráðstefna 17. nóvember

Í tilefni af 20 ára afmæli BV hefur verið ákveðið að efna til ráðstefnu í samstarfi við SSV um ýmislegt er varðar búskap og dreifbýli að Hvanneyri 17. nóvember n.k.  Meðal þess sem tekið verður fyrir er afkoma, horfur í búgreinum, nýting lands og fjármögnun.  Nánar auglýst síðar.

Almennur Bændafundur

Minnum á boðaðan fund BÍ með bændum að Hvanneyri, Nýja skóla fimmtudaginn 27. okt. kl. 20:30.  Frummælandi verður Gunnar Sæmundsson.

Námskeið

Námskeið í dkBúbót, Ískýr, NPK eða öðrum búnaðarforritum verða haldin ef næg þáttaka fæst. Vinsamlega hafið samband við skrifstofu BV.

Minnum á átaksverkefni um áburð

Nú í haust standa Búnaðarsamtök Vesturlands fyrir skipulögðu átaki í jarðvegssýnatöku og fylgja því eftir með áburðaráætlun. Með því að skrá sig í þetta verkefni fæst nokkur afsláttur af sýnatöku og áburðarleiðbeiningum. Enn er hægt að taka jarðvegssýni. Hafið samband.

Kortlagning skotveiðihlunninda

Nú er hafin kortlagning á skotveiðihlunnindum á starfssvæði Búnaðarsamtaka Vesturlands. Markmiðið með þessari kortlagningu er að fá yfirsýn yfir skotveiðihlunnindi á starfssvæðinu og hvernig landeigendur/ábúendur vilja nýta sér þau.  Með þessum upplýsingum viljum við aðstoða landeigendur við að auka hagrænt gildi skotveiðihlunninda en jafnframt stuðla að því að þau verði nýtt með sjálfbærum hætti. 

Við bjóðum þér landeigandi/ábúandi góður að vera með í þessu átaksverkefni og senda okkur upplýsingar um nýtingu veiðihlunninda á þinni landareign hvort sem er í pósti, tölvupósti eða faxi. Vinsamlegast hafið samband við Sigríði Jóhannesdóttur verkefnisstjóra á skrifstofu BV í síma 437-1215/892-0515 eða með tölvupósti sjo@bondi.is 

	Lögbýli
	

	Nafn
	

	Netfang
	

	Sala veiðileyfa (já, nei, eða að hluta, hvaða tegundir)
	

	Til eigin nota (já, nei, eða að hluta)
	

	Annað t.d. fuglaskoðun, leiðsögn

